
Касбий фаолиятга тайѐрлаш жараѐнида бўлажак касб таълими ўқитув-

чиларида тадқиқотчилик компептенцияларини самарали шакллантириш бир 

қатор педагогик шарт-шароитларга боғлиқ бўлади. Ана шундай педагогик шарт-

шароитлар нималардан иборат эканлигини ва уларни қандай ташкил этиш керак 

деган масалани қараб чиқамиз. 

Бунинг учун дастлаб “касбий тайѐргарлик” ва “шаклланиш” тушунча-лари 

моҳиятини очишга ҳаракат қиламиз. Чунки, бизнинг тадқиқотимиз касбий 

тайѐргарлик жараѐнида бўлажак касб таълими ўқитувчисида тадқиқотчилик 

компептенциясини шакллантириш муаммосига бағишланган. 

Лингводидактик энциклопедия луғатида касбий тайѐргарлик, шахсда касбий 

йўналганлик, билим, кўникма ва малакалар шаклланишини ҳамда бундай 

фаолиятга унинг касбий тайѐргарлигини таъминловчи ташкилий ва педагогик 

тадбирлар тизими сифатида таърифланган. В.В.Игнатов эса касбий тайѐргарлик 

деганда олий таълим муассасаларида ўқув жараѐнини тайѐрланаѐтган 

мутахассис касбий тайѐргарлигининг алоҳида жиҳатларига мос мазмун, шакл ва 

методлар билан мақсадли бойитиш учун шароит яратиш жараѐни сифатида 

қараган. Шунингдек тадқиқотчи ушбу тушунчани педагогик амаллар, ҳодиса ва 

жараѐнларни амалга оширишга имкон берувчи аниқ шароитларни ўз ичига олган 

омил сифатида қараган. Ушбу талқинларни эътиборга олиб, касбий тайѐргарлик 

деганда биз бўлажак касб таълими ўқитувчиларида тадқиқотчилик 

компептенциясини шакллантириш жараѐнини амалга оширишга имкон 

берадиган ташкилий ва педагогик имкониятлар бирлашган тизимни тушунамиз. 

Энди “шаклланиш” тушунчаси моҳиятини қараб чиқамиз. Баъзи бир 

педагогик йўналишлардаги тадқиқотларда ушбу тушунчанинг мазмуни 

борлиқдаги ўзгаришлар, мумкин бўлган ҳолатдан ҳақиқий ҳолатга ўтиш каби 

фалсафий қарашлар билан тушунтирилиб “фаоллаштириш” (лотинча “actualis” – 

сўзидан келиб чиққан) сўзи билан тенглаштирилган. 

В.И.Слободчиков ва И.Е.Исаевлар шакллантириш деганда 

расмийлаштириш (шаклни ясаш) ва такомиллаштиришни (мукаммал, олдинги 

намуналарга мос шакллар) тушунган. 

П.И. Пидкасистий эса шаклланишни ташқи кучлар таъсирида тузилмаси ва 

мазмунидаги ўзгаришлар натижаси ҳисобланадиган ривожланиш кўриниши 

сифатида қарайди. Бир қатор тадқиқотчиларнинг (Н.В. Бордовская, В.А. 

Сластенин, С.Д. Смирнов ва бошқалар) таъкидлашича шахсда у ѐки бу 

сифатнинг шаклланиши ирсият, муҳит, мақсадли тарбия ва шахснинг шахсий 

фаоллиги натижасида рўй беради. 

Қайд этилганлардан келиб чиққан ҳолда биз ўз тадқиқотимизда 

“тадқиқотчилик компетенциясини шакллантириш” ни тадқиқотчилик 

компетенциясининг асосий компонентлари мазмунидаги сифатий 

ўзгаришларнинг мақсадли жараѐни сифатида қараймиз. 

Бўлажак касб таълими ўқитувчиларида тадқиқотчилик компетенцияси-ни 

шакллантиришда П.Я.Гальпериннинг ақлий ҳаракатлар ва тушунчаларни 

босқичма-босқич шакллантириш назарияси муҳим рол ўйнайди. 

П.Я.Гальперин ақлий ҳаракатлар ва тушунчалар шаклланиш жараѐнини 

тавсифлаб, биринчи босқич сифатида мотивацион асосларни шакллантириш-ни 

қараган. Унинг таъкидлашича, мотивация ақлий ҳаракатлар эгалланган-лигининг 

муваффақияти даражасини ифодалайди. 

П.Я.Гальперин ва бошқаларнинг ишларида кўникмаларни шакллантириш 

“туғилиш” ва “такомиллашиш” категорияларига мос келадиган икки амалиѐтни ўз 

ичига олган жараѐн сифатида қаралган. 

Биринчи категория тушунтириш амалиѐтига мос келади, шунинг учун ҳам бу 

ерда “кўникмалар пайдо бўлиши” рўй беради. Иккинчи категория қайта ишлаш 

амалиѐтига мос келади, шунинг учун ҳам бу ерда кўникманинг такомиллашиши 

рўй беради. 

Ушбу нуқтаи назарни эътиборга оладиган бўлсак, бўлажак касб таълими 

ўқитувчиларида тадқиқотчилик компетенциясини шакллантириш-нинг яхлит 

жараѐнини қуйидаги учта ўзаро бир-бири билан боғланган боқич асосида амалга 

ошириш мумкин бўлади:  

1) бўлажак касб таълими ўқитувчиларини тадқиқотчилик фаолияти асослари 

билан таништириш;  

2) тадқиқотчилик фаолиятининг асосини ташкил этувчи асосий 

тадқиқотчиликка оид билим ва кўникмаларни эгаллаш;  

3) тадқиқотчилик фаолиятини амалга ошириш жараѐнида тадқиқотчилик 

кўникмаларини қайта ишлаш.          

Бўлажак касб таълими ўқитувчиларида тадқиқотчилик компетенцияла-рини 

шакллантиришнинг биринчи босқичи, яъни тадқиқотчилик фаолияти-нинг 

асослари билан таништириш, ушбу фаолиятнинг мотивацион жиҳатини ўзида акс 

эттиради. 

С.Д. Смирнов кўникмаларни шакллантиришнинг дастлабки босқичи 

сифатида мотивацион босқични ажратган ва “... агар ҳаракатларни эгаллаш 

мотивацияси билиш қизиқишига асосланган бўлса, ҳаммасидан яхши, чунки 

билиш эҳтиѐжи тўйинганлик хусусиятига эга эмас. Бундай билиш мотивацияси 

муаммоли ўқитиш ѐрдамида юзага келади”. 

Мотивация шаклланишида мотив пайдо бўлишининг асоси бўлиб, 

ҳисобланган эҳтиѐж муҳим рол ўйнайди. Ана шуни эътиборга олиб, 

П.Я.Гальперин эҳтиѐж нафақат ҳаракатлар юзага келишини англатади, балки 

уларнинг объектларига нисбатан танланган муносабатларни ифодалайди, 

субъектга нима етишмайдиган ва нима учун у бунга эҳтиѐж сезадиган 

ҳаракатларнинг умумий йўналишини белгилайди. Демак, бўлажак касб таълими 

ўқитувчиларини тадқиқотчилик фаолиятига йўналтириш жараѐнида, психолого-

педагогик тадқиқотлар методологияси соҳасидаги билимларга, тадқиқотчилик 

кўникмаларига ва бошқаларга уларда қадриятли муносабатларни 

фаоллаштириш орқали эҳтиѐжларини шакллантириш зарур. 

В.А.Сластенин ва бошқалар эса қадриятли муносабатларни шахсий ва 

ижтимоий аҳамиятларнинг ўзаро алоқадорлигини ўзида акс эттирувчи шахснинг 

ички нуқтаи назари сифатида қараган. Уларнинг фикрича қадриятли 

муносабатлар, қадриятли установкалар ва қадриятли мўлжаллар қадриятли 

онгнинг аксланиш бўлиб, фаолиятнинг ҳаракатлантириувчи кучи ва хулқ 

регулятори бўлиб иштирок этади. 

Юқорида қайд этилганларга асосланиб бўлажак касб таълими 

ўқитувчиларида тадқиқотчилик компетенцияларини шакллантиришнинг биринчи 

босқичи, яъни уларни тадқиқотчилик фаолияти асослари билан таништиришни, 

уларда қадриятли муносабатларни фаоллаштириш орқали интеграллашган 

натижаларни эгаллашга эҳтиѐжни кўзда тутувчи тадқиқотчилик фаолиятининг 

мотивацион асосларини яратиш жараѐни сифатида тавсифлаш мумкин. 

